
berganding bahu dengan mana-mana parti
termasuk Barisan Nasional (BN) untuk mem-
pertahankan negara jika diancam musuh dari
luar.

Naib Pengerusinya, Dr. Tan Seng Giaw
berkata, bagaimanapun dalam keadaan nega-
ra yang masih aman, parti pemerintah tetap
memerlukan pembangkang yang kuat untuk
memberi teguran kepada kerajaan.

“Kita kena faham dalam konsep demokrasi
berparlimen, mesti wujud pembangkang.

“Ini dapat dilihat dari segi susunan tempat
duduk dalam Dewan Rakyat dan Dewan
Undangan Negeri menetapkan adanya parti
pemerintah dan pembangkang,” katanya keti-
ka mengulas mengenai penolakan parti pem-
bangkang terhadap pelawaan Perdana Mente-
ri, Datuk Seri Dr. Mahathir Mohamad supaya
menyertai BN.

Beliau berkata demikian ketika ditemui
pada majlis rumah terbuka Presiden MIC,
Datuk Seri S. Samy Vellu sempena sambutan
Hari Deepavali di Dewan Sekolah Cina Chung
Hwa di Jalan Ipoh, di sini hari ini.

Pelawaan

Akhbar hari ini melaporkan Pas, Dap, Parti
Keadilan Nasional (Keadilan) dan Parti Rak-
yat Malaysia (PRM) menolak pelawaan Dr.
Mahathir supaya menyertai BN dengan alas-
an Perdana Menteri mempunyai muslihat
untuk menghapuskan pembangkang di nega-
ra ini.

Seng Giaw yang juga Ahli Parlimen Kepong
berkata, pelawaan Perdana Menteri itu tidak
seharusnya ditolak bulat-bulat kerana jika
berlaku darurat atau kecemasan semua pihak
perlu bersatu dalam menghadapi serangan
dari luar.

“Memang kalau ada musuh luar kita akan
bersama-sama dengan UMNO atau dengan
sesiapa saja untuk mempertahankan negara
kita,” ujarnya.

Namun, katanya, Perdana Menteri perlu
membuat kajian terlebih dahulu sebelum
mengemukakan cadangan penggabungan par-
ti pembangkang dalam BN.

“Kita berharap Perdana Menteri mengkaji
dan membetulkan keadaan yang tidak betul
seperti politik wang dan parti yang berasas-
kan kaum,” jelasnya.

Beliau menjelaskan, perkara-perkara pokok
yang mempunyai hubung kait dengan demo-
krasi perlu diberi tumpuan terlebih dahulu
sebelum pelawaan dibuat.

Mengenai pendirian Pas yang menolak
mentah-mentah pelawaan Perdana Menteri
itu, beliau menjelaskan, parti Islam itu
mempunyai pandangannya sendiri,

“DAP juga ada pandangan sendiri yang
mengamalkan cara aman dan bukan kekeras-
an,” katanya.

